
Wat maak jy hier?

1 Konings 19:1-18
Gedagtes oor goddelike genade en menslike

verantwoordelikheid in 2023



LB 164

1. Ons is almal hier tesaam,

vergader in sy Naam, verheerlik Hom.

Tot die dood was Hy getrou

en daardeur is ons nou sy eiendom.

Kom ons leef soos wat Hy vra

en leer om te verdra

en liefde na te streef.

Loof Hom, Christus, die Heer.



LB 164

2. Ons is almal hier tesaam,

verenig in sy Naam, verheerlik Hom.

Met ons hart en mond en hand,

ons kragte en verstand kom loof ons Hom.

Hou ons lewend deur u Gees,

laat ons u kinders wees

en U bo alles eer.

Jesus Christus, die Heer.





Die Elia-siklus in 1 Konings 17-19

Konflik tussen Elia en koning Agab van Israel en sy Fenisiese
koningin, Isebel

Die HERE beskik oor lewe en dood, nie Baäl nie (1 Konings 17)
17:1: Elia kondig ŉ droogte aan
17:2-7: Die HERE versorg Elia by die Kritspruit
17:8-16: ŉ Weduwee versorg Elia by Sarfat
17:17-24: Die HERE gebruik Elia om die weduwee se seun lewend te maak

Elia se triomf by Karmelberg (1 Konings 18)

Elia beleef teenstand, vlug moedeloos, maar ontmoet die Here by 
Horeb en word teruggestuur om sy roeping te vervul (1 Konings 19)



Elia se reis in 1 Konings 19

• Karmel→ Berseba

• Berseba→ besembos

• Besembos→ grot

• Ontmoeting buite grot op Horeb

• Horeb → Damaskus → Israel…

Horeb

Besembos



1 Konings 19:1-18

Inleiding (19:1-2)

1Agab het vir Isebel vertel wat Elia alles gedoen het, ook dat hy al 
die profete om die lewe gebring het. 2Toe het Isebel 'n 
boodskapper na Elia toe gestuur om vir hom te sê: “Mag die gode 
my om die lewe bring as ek nie môre teen hierdie tyd met jou 
gemaak het soos jy met die profete nie.”



1 Konings 19:1-18

Elia vlug weg – die woestyn in (19:3-8)

3Elia het bang geword en ter wille van sy lewe gevlug. Toe hy by 
Berseba in Juda kom, het hy sy slaaf daar agtergelaat. 4Hy self het 
egter 'n dagreis ver die woestyn in gegaan. Daar het hy onder 'n 
besembos gaan sit en gewens hy gaan dood. Hy het gesê: “Nou 
is dit genoeg, Here! Neem my lewe, want ek is niks beter as my 
voorvaders nie.”



1 Konings 19:1-18

5Toe gaan hy lê en hy het daar onder die besembos aan die slaap 
geraak. Toe hy hom weer kom kry, skud 'n engel aan hom en sê: 
“Word wakker! Eet!” 6Toe hy opkyk, sien hy by sy kop 
roosterkoek wat op warm klippe gebak is, en 'n kruik water. Hy 
het geëet en gedrink en weer gaan lê. 7Die engel het 'n tweede 
keer aan hom geskud en gesê: “Word wakker! Eet! Anders sal die 
pad vir jou te lank word.” 8Toe staan hy op en hy eet, en deur die 
krag van die kos kon hy veertig dae en veertig nagte lank loop tot 
by Horeb, die berg van God.



1 Konings 19:1-18

Elia skuil in ŉ grot by Horeb (19:9-10)

9Hy het in 'n grot ingegaan en die nag daar deurgebring. Toe het 
die woord van die Here tot hom gekom en vir hom gesê: “Wat 
maak jy hier, Elia?” 10Hy antwoord toe: “Ek het my met hart en 
siel gewy aan u saak, Here, Almagtige God. Die Israeliete het die 
verbond met U verbreek. Hulle het u altare afgebreek en u 
profete doodgemaak. Net ek alleen het oorgebly, en hulle soek 
my om my ook om die lewe te bring.”



1 Konings 19:1-18

Die HERE ontmoet Elia by Horeb (19:11-14)

11Maar die Here sê vir hom: “Kom uit, en gaan staan op die berg 
voor My, die Here, Ek wil verbygaan.” Skielik was daar 'n baie 
sterk wind wat die berg stukkend geruk en die rotse gebreek het 
voor die Here. Maar in die wind was die Here nie. Na die wind 
was daar 'n aardbewing. Maar in die aardbewing was die Here 
nie. 12Na die aardbewing was daar 'n vuur. Maar in die vuur was 
die Here nie. En na die vuur was daar 'n fluistering in die 
windstilte.



1 Konings 19:1-18

13Toe Elia dit hoor, het hy sy gesig met sy mantel toegemaak en 
by die bek van die grot gaan staan. Toe hoor hy 'n stem wat vir 
hom sê: “Wat maak jy hier, Elia?” 14Hy het geantwoord: “Ek het 
my met hart en siel gewy aan u saak, Here, Almagtige God. Die 
Israeliete het die verbond met U verbreek. Hulle het u altare 
afgebreek en u profete doodgemaak. Net ek het oorgebly, en 
hulle soek my om my ook om die lewe te bring.”



1 Konings 19:1-18

Die HERE stuur Elia om sy profetiese roeping te vervul (19:15-18)

15Maar die Here sê vir hom: “Draai in jou spore om na die 
Damaskuswoestyn toe, en as jy daar aangekom het, moet jy vir 
Gasael salf tot koning van Aram. 16Jy moet ook vir Jehu seun van 
Nimsi salf tot koning van Israel, en vir Elisa seun van Safat uit Abel-
Megola moet jy salf tot profeet om jou op te volg. 17Dan sal dit só 
wees: wie Gasael se swaard vryspring, Jehu sal hom doodmaak; wie 
Jehu se swaard vryspring, Elisa sal hom doodmaak. 18Maar Ek sal in 
Israel die sewe duisend laat oorbly wat nie die Baälbeeld aanbid 
het nie.”



Oorgange…

• Oorgange skep spanning en onsekerheid

• Die oorgang van 2022 na 2023 is presies so ŉ geleentheid
• Terugkyk na die hoogtepunte en laagtepunte van 2022

• Vorentoe kyk met ŉ gevoel van beklemming en onsekerheid

• ŉ Tyd vir besinning

• Die oorgang konfronteer ons met ŉ vraag

Wat maak jy hier?



Is jy aan die begin van 2023 vasgevang tussen
Karmelberg en besembos in die wildernis?

“Nou is dit genoeg, HERE! Neem my lewe,
want ek is niks beter as my voorvaders nie” (1 Kon 19:4)



Die Here wil jou aan die begin van 2023 ontmoet
– en dit sal jou lewe onherroeplik verander!

“Wat maak jy hier, Elia?” (1 Kon 19:9, 13)
“Draai in jou spore om…” (1 Kon 19:15)



Elia onttrek! (vs 1-2; 3-4)

• Teenkanting

• Normale reaksie – bang, vlug so ver as moontlik!

• Van Karmel in die noorde, verby Berseba in die suide, tot 
onder die besembos!

• Ek wil liewer sterf!

• Elia vra: Wat maak EK hier?



Die Here onttrek nie! (vs 5-8)

• Die HERE kry Elia onder die doringbos

• Die HERE versterk Elia vir die lang, moeilike, gevaarlike pad 
deur die woestyn

• Die HERE hou aan

• As jy onttrek, is die HERE nog daar…

Dis belangrik om raak te sien dat Elia se reis sinspeel op 
Moses se ontmoeting met die Here by Horeb (Eks 3-4); Israel 
se ontmoeting met die Here by Horeb/Sinai (Eks 19), en Israel 
se lang woestyntog (40 jaar)



Ontmoeting bring perspektief! (vs 9-14)
• Elia vra: Wat maak EK hier? (vs 4)
• Die HERE vra: Wat maak JY hier? (vs 9, 13)
• Let op die patroon in die HERE en Elia se gesprek

• Vraag: Wat maak jy hier?
• Verweer: - Ek het hard probeer

- Hulle wil nie hoor nie
- Ek is alleen

• Ontmoeting:  Sterk wind
 Aardbewing
 Vuur
✓ Fluistering in die windstilte

• Vraag: Wat maak jy hier?
• Verweer: - Ek het hard probeer

- Hulle wil nie hoor nie
- Ek is alleen



Die HERE se plan…

• Word stil

• Luister

• Kry perspektief!

• Hy is teenwoordig – nie noodwendig met ŉ geskal
en fanfare nie, maar in die fluistering van die 
windstilte!



Elia draai om! (vs 15-18)

•Wat maak jy hier, Elia?

word

Draai in jou spore om!

• Jy het werk om te doen!
• In die wêreld (Gasael)
• In jou land (Jehu)
• In die kerk (Elisa)

• En jy is nie alleen nie!



Oorgange…

• Oorgange skep spanning en onsekerheid

• Die oorgang van 2022 na 2023 laat ons met ŉ beklemming

• Spandeer tyd by Horeb…

• Word stil, ontmoet die Here, ontdek sy teenwoordigheid

• Jy het werk om te doen

• Jy is nie alleen nie!





LB 532

1. Ons Vader, neem ons hande

en maak ons een.

Versterk u self die bande –

gee ons u seën.

Bind ons in u genade aan U, o Heer,

en leer ons om met dade u Naam te eer.



2. Heer, wees vir ons 'n Vader

wat sorg en sien.

Trek ons in Christus nader

om U te dien.

Laat, Heer, u Gees ons voorgaan,

laat Hy ons lei,

dat ons u Woord gehoorsaam,

ons aan U wy.



3. Leer ons mekaar vergewe,

mekaar vertrou.

Laat ons die hele lewe

op liefde bou.

Laat heers oor ons u vrede,

en bind ons saam.

Verhoor tog ons gebede

in Jesus Naam.



Wat maak jy hier?

1 Konings 19:1-18
Gedagtes oor goddelike genade en menslike

verantwoordelikheid in 2023

